
కిష్కింధా  కాండము








మిన్నక ననుఁ జాటి - మీరుంటిరేని

యేమగు నాచేత? - నిది శక్తియనుచు

మీమీ తలంపుల - మితిగన్నయట్టి

జవసత్త్వములు వల్కి - జలరాశి యొకఁడు

చవుకళింపంగ యో - జనసేయుఁ" డనిన5910  

నామాట లాలించి - యంగదుఁ జూచి

తామొక్కరొకరె స - త్త్వంబుల కొలది

గట్టిగా జూచుక - కలశక్తి మఱుఁగు

వెట్టక యకపి - వీరులిట్లనిరి.



-: వానరులు తమతమ బలమును నంగదునకుఁ దెలుపుట :-





"పది యోజనంబుల - పాటికి జలధి

యదరక దాటుదు" - ననియె గజుండు

"వారాశి యే నిరు - వది యోజనముల

దారి" గవాక్షుఁడు - "దాఁటుదు"ననియె.

"పగ్గ లేమిటికి? ము - ప్పది యోజనములు

తగ్గక" గవయుండు "దాఁటుదు" ననియె.

"బరవసంబున నలు - వదియోజనములు

శరధి దాఁటుదు" వని - శరభుఁడు పలికె,

"బంధురశక్తి నేఁ - బది యోజనములు

కంధి దాటుదు" ననె - గంధమాదనుఁడు.

“నాకు నర్వది యోజ - నంబులుగాని

యాకడ మఱికూడ - దనియె" మైందుండు

"యోజింప డెబ్బది - యోజనంబులకు

నాజవంబనియె" ను - న్నతి ద్వివిదుండు.

		 ఈ పేజీలో చివరి మార్పు 13 నవంబరు 2020న 03:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

